
shrIbhavAnIsahasranAmastotram

ಶ್ರೀಭವಾನೀಸಹಸ್ರನಾಮಸ್ತೋತ್ರಮ್   

ಶ್ರೀಗಣೇಶಾಯ ನಮಃ ।
ಕೈಲಾಸ ಶಿಖರೇ ರಮ್ಯೇ  ದೇವದೇವಂಮಹೇಶ್ವರಮ್  ।
ಧ್ಯಾನೋಪರತಮಾಸೀನಂ ಪ್ರಸನ್ನಮುಖಪಂಕಜಮ್   ॥ ೧॥
ಸುರಾಸುರಶಿರೋರತ್ನರಂಜಿತಾಂಘ್ರಿಯುಗಂ  ಪ್ರಭುಮ್  ।
ಪ್ರಣಮ್ಯ  ಶಿರಸಾನಂದೀ ಬದ್ಧಾಂಜಲಿರಭಾಷತ  ॥ ೨॥
ಶ್ರೀನಂದಿಕೇಶ್ವರ   ಉವಾಚ ।
ದೇವದೇವಜಗನ್ನಾಥ ಸಂಶಯೋಽಸ್ತಿ ಮಹಾನ್ಮಮ  ।
ರಹಸ್ಯಮೇಕಮಿಚ್ಛಾಮಿ  ಪ್ರಷ್ಟುಂ  ತ್ವಾಂ  ಭಕ್ತವತ್ಸಲ   ॥ ೩॥
ದೇವತಾಯಾಸ್ತ್ವಯಾ  ಕಸ್ಯಾಃ ಸ್ತೋತ್ರಮೇತದ್ದಿವಾನಿಶಮ್    ।
ಪಠ್ಯತೇ  ನಿರತಂನಾಥ ತ್ವತ್ತಃ   ಕಿಮಪರಂಮಹತ್ ॥ ೪॥
ಇತಿಪೃಷ್ಟಸ್ತದಾ  ದೇವೋನಂದಿಕೇನ ಜಗದ್ಗುರುಃ  ।
ಪ್ರೋವಾಚ ಭಗವಾನೀಶೋ ವಿಕಸನ್ನೇತ್ರಪಂಕಜಃ   ॥ ೫॥
ಈಶ್ವರ  ಉವಾಚ ।
ಸಾಧುಸಾಧುಗುಣಶ್ರೇಷ್ಠ  ಪೃಷ್ಟವಾನಸಿ ಮಾಂಚಯತ್ ।
ಸ್ಕಂದಸ್ಯಾಪಿ   ಚಯದ್ಗೋಪ್ಯಂ   ರಹಸ್ಯಂ  ಕಥಯಾಮಿತತ್ ॥ ೬॥
ಪುರಾಕಲ್ಪಕ್ಷಯೇ ಲೋಕಾನ್ಸಿಸೃಕ್ಷುರ್ಮೂಢಚೇತನಃ   ।
ಗುಣತ್ರಯಮಯೀ  ಶಕ್ತಿರ್ಮೂಲಪ್ರಕೃತಿಸಂಜ್ಞಿತಾ    ॥ ೭॥
ತಸ್ಯಾಮಹಂ ಸಮುತ್ಪನ್ನಸ್ತತ್ವೈಸ್ತೈರ್ಮಹದಾದಿಭಿಃ      ।
ಚೇತನೇತಿ ತತಃ ಶಕ್ತಿರ್ಮಾಂ ಕಾಪ್ಯಾಲಿಂಗ್ಯ  ತಸ್ಥುಷೀ  ॥ ೮॥
ಹೇತುಸ್ಸಂಕಲ್ಪಜಾಲಸ್ಯ   ಮನೋಧಿಷ್ಠಾಯಿನೀ ಶುಭಾ ।
ಇಚ್ಛೇತಿ  ಪರಮಾಶಕ್ತಿರುನ್ಮಿಲತಿ   ತತಃ ಪರಮ್ ॥ ೯॥
ತತೋವಾಗಿತಿ ವಿಖ್ಯಾತಾ  ಶಕ್ತಿಃ  ಶಬ್ದಮಯೀ ಪುರಾ ।
ಪ್ರಾದುರಾಸೀಜ್ಜಗನ್ಮಾತಾ   ವೇದಮಾತಾಸರಸ್ವತೀ  ॥ ೧೦॥

ಶ್ರೀಭವಾನೀಸಹಸ್ರನಾಮಸ್ತೋತ್ರಮ್   

ಬ್ರಾಹ್ಮೀ   ಚವೈಷ್ಣವೀ  ಸೈಂದ್ರೀ  ಕೌಮಾರೀಪಾರ್ವತೀ ಶಿವಾ ।
ಸಿದ್ಧಿದಾ ಬುದ್ಧಿದಾ ಶಾಂತಾಸರ್ವಮಂಗಲದಾಯಿನೀ ॥ ೧೧॥
ತಯೈತತ್ಸೃಜ್ಯತೇ   ವಿಶ್ವಮನಾಧಾರಂ ಚಧಾರ್ಯತೇ ।
ತಯೈತತ್ಪಾಲ್ಯತೇ   ಸರ್ವಂ ತಸ್ಯಾಮೇವ ಪ್ರಲೀಯತೇ  ॥ ೧೨॥
ಅರ್ಚಿತಾಪ್ರಣತಾ ಧ್ಯಾತಾ  ಸರ್ವಭಾವವಿನಿಶ್ಚತೈಃ  ।
ಆರಾಧಿತಾಸ್ತುತಾ ಸೈವ ಸರ್ವಸಿದ್ಧಿಪ್ರದಾಯಿನೀ   ॥ ೧೩॥
ತಸ್ಯಾಶ್ಚಾನುಗ್ರಹಾದೇವ   ತಾಮೇವಸ್ತುತವಾನಹಮ್  ।
ಸಹಸ್ರೈರ್ನಾಮರ್ಭಿರ್ದಿವ್ಯೈಸ್ತ್ರೈಲೋಕ್ಯ    ಪ್ರಣಿಪೂಜಿತೈಃ  ॥ ೧೪॥
ಸ್ತವೇನಾನೇನ ಸಂತುಷ್ಟಾ ಮಾಮೇವಪ್ರತಿವೇಶ ಸಾ ।
ತದಾರಭ್ಯ ಮಯಾಪ್ರಾಪ್ತಮೈಶ್ವರ್ಯಂ    ಪದಮುತ್ತಮಮ್  ॥ ೧೫॥
ತತ್ಪ್ರಭಾವಾನ್ಮಯಾ ಸೃಷ್ಟಂ  ಜಗದೇತಚ್ಚರಾಚರಮ್  ।
ಸಸುರಾಸುರಗಂಧರ್ವಯಕ್ಷರಾಕ್ಷಸಮಾನವಮ್ ॥ ೧೬॥
ಸಪನ್ನಗಂ ಸಾಚ್ಛಿಕಂ ಚ ಸಶೈಲವನಕಾನನಮ್ ।
ಸರಾಶಿಗ್ರಹನಕ್ಷತ್ರಂ  ಪಂಚಭೂತಗುಣಾನ್ವಿತಮ್  ॥ ೧೭॥
ನಂದಿನ್ನಾಮ  ಸಹಸ್ರೇಣ  ಸ್ತವೇನಾನೇನ  ಸರ್ವದಾ ।
ಸ್ತೌಮ್ಯಹಂ  ಪರಾಪರಾಶಕ್ತಿಂ ಮಮಾನುಗ್ರಹಕಾರಿಣೀಮ್  ॥ ೧೮॥
ಇತ್ಯುಕ್ತ್ವೋಪರತಂ   ದೇವಂಚರಾಚರಗುರುಂವಿಭುಮ್ ।
ಪ್ರಣಮ್ಯ  ಶಿರಸಾನಂದೀಪ್ರೋವಾಚ ಪರಮೇಶ್ವರಮ್  ॥ ೧೯॥
ಶ್ರೀನಂದಿಕೇಶ್ವರ   ಉವಾಚ ।
ಭಗವಂದೇವದೇವೇಶಲೋಕನಾಥಜಗತ್ಪತೇ  ।
ಭಕ್ತೋಽಸ್ಮಿ  ತವದಾಸೋಽಸ್ಮಿ ಪ್ರಸಾದಃ  ಕ್ರಿಯತಾಂ ಮಯಿ ॥ ೨೦॥
ದೇವ್ಯಾಃ  ಸ್ತವಮಿದಂ ಪುಣ್ಯಂ ದುರ್ಲಭಂಯತ್ಸುರೈರಪಿ  ।
ಶ್ರೋತುಮಿಚ್ಛಾಮ್ಯಹಂ   ದೇವಪ್ರಭಾವಮಪಿ ಚಾಸ್ಯ ತು ॥ ೨೧॥
ಶ‍ೃಣುನಂದಿನ್ಮಹಾಭಾಗ  ಸ್ತವರಾಜಮಿಮಂ ಶುಭಮ್ ।
ಸಹಸ್ರೈರ್ನಾಮರ್ಭಿರ್ದಿವ್ಯೈಃ   ಸಿದ್ಧಿದಂ ಸುಖಮೋಕ್ಷದಮ್ ॥ ೨೨॥
ಶುಚಿಭಿಃಪ್ರಾತರುತ್ಥಾಯ  ಪಠಿತವ್ಯಂ  ಸಮಾಹಿತೈಃ ।
ತ್ರಿಕಾಲಂ ಶ್ರದ್ಧಯಾ ಯುಕ್ತೈರ್ನಾತಃ ಪರತರಃ ಸ್ತವ ; ॥ ೨೩॥
ಓಂ ಅಸ್ಯಶ್ರೀಭವಾನೀನಾಮಸಹಸ್ರಸ್ತವರಾಜಸ್ಯ     ,

ಶ್ರೀಭಗವಾನ್ಮಹಾದೇವ  ಋಷಿಃ ,ಅನುಷ್ಟುಪ್ಛಂದಃ  ,

ಆದ್ಯಾ ಶಕ್ತಿಃ  ಶ್ರೀಭಗವತೀ  ಭವಾನೀದೇವತಾ,

ಹ್ರೀಂ  ಬೀಜಂ, ಶ್ರೀಂ  ಶಕ್ತಿಃ , ಕ್ಲೀಂ  ಕೀಲಕಂ,

ಶ್ರೀಭಗವತೀಭವಾನೀಪ್ರೀತ್ಯರ್ಥೇ    ಜಪೇವಿನಿಯೋಗಃ ।
ಅಥಧ್ಯಾನಮ್
ಅರ್ಧೇಂದುಮೌಲಿಮಮಲಾಮಮರಾಭಿವಂದ್ಯಾಮಂಭೋಜಪಾಶಸೃಣಿರಕ್ತಕಪಾಲಹಸ್ತಾಮ್  
।
ರಕ್ತಾಂಗರಾಗರಸನಾಭರಣಾಂತ್ರಿನೇತ್ರಾಂಧ್ಯಾಯೇಚ್ಛಿವಸ್ಯವನಿತಾಂ       ವಿಹ್ವಲಾಂಗೀಮ್
॥ ೧॥
ಓಂಬಾಲಾರ್ಕಮಂಡಲಾಭಾಸಾಂಚತುರ್ವಾಹುಂ ತ್ರಿಲೋಚನಾಮ್  ।
ಪಾಶಾಂಕುಶಶರಂಚಾಪಂಧಾರಯಂತೀಂ ಶಿವಾಂ ಭಜೇ ॥ ೨॥
ಓಂಮಹಾವಿದ್ಯಾ ಜಗನ್ಮಾತಾ ಮಹಾಲಕ್ಷ್ಮೀಃ   ಶಿವಪ್ರಿಯಾ  ।
ವಿಷ್ಣುಮಾಯಾ ಶುಭಾಶಾಂತಾಸಿದ್ಧಾಸಿದ್ಧಸರಸ್ವತೀ    ॥ ೧॥
ಕ್ಷಮಾಕಾಂತಿಃ ಪ್ರಭಾ ಜ್ಯೋತ್ಸ್ನಾ   ಪಾರ್ವತೀ ಸರ್ವಮಂಗಲಾ ।
ಹಿಂಗುಲಾಚಂಡಿಕಾದಾಂತಾಪದ್ಮಾ ಲಕ್ಷ್ಮೀರ್ಹರಿಪ್ರಿಯಾ    ॥ ೨॥
ತ್ರಿಪುರಾ ನಂದಿನೀನಂದಾಸುನಂದಾಸುರವಂದಿತಾ ।
ಯಜ್ಞವಿದ್ಯಾ  ಮಹಾಮಾಯಾವೇದಮಾತಾಸುಧಾಧೃತಿಃ ॥ ೩॥
ಪ್ರೀತಿಪ್ರದಾ   ಪ್ರಸಿದ್ಧಾ  ಚಮೃಡಾನೀ ವಿಂಧ್ಯವಾಸಿನೀ  ।
ಸಿದ್ಧವಿದ್ಯಾ  ಮಹಾಶಕ್ತಿಃ  ಪೃಥಿವೀನಾರದಸೇವಿತಾ ॥ ೪॥
ಪುರುಹೂತಪ್ರಿಯಾ ಕಾಂತಾಕಾಮಿನೀ ಪದ್ಮಲೋಚನಾ ।
ಪ್ರಹ್ಲಾದಿನೀ  ಮಹಾಮಾತಾದುರ್ಗಾದುರ್ಗತಿನಾಶಿನೀ ॥ ೫॥
ಜ್ವಾಲಾಮುಖೀ ಸುಗೋತ್ರಾ ಚಜ್ಯೋತಿಃ  ಕುಮುದವಾಸಿನೀ ।
ದುರ್ಗಮಾದುರ್ಲಭಾವಿದ್ಯಾ ಸ್ವರ್ಗತಿಃ  ಪುರವಾಸಿನೀ ॥ ೬॥
ಅಪರ್ಣಾಶಾಂಬರೀಮಾಯಾಮದಿರಾಮೃದುಹಾಸಿನೀ ।
ಕುಲವಾಗೀಶ್ವರೀ  ನಿತ್ಯಾ ನಿತ್ಯಕ್ಲಿನ್ನಾ   ಕೃಶೋದರೀ ॥ ೭॥
ಕಾಮೇಶ್ವರೀ  ಚ ನೀಲಾಚಭಿರುಂಡಾವಹ್ರಿವಾಸಿನೀ  ।
ಲಂಬೋದರೀಮಹಾಕಾಲೀ ವಿದ್ಯಾವಿದ್ಯೇಶ್ವರೀ    ತಥಾ ॥ ೮॥
ನರೇಶ್ವರೀ  ಚ ಸತ್ಯಾ ಚ ಸರ್ವಸೌಭಾಗ್ಯವರ್ಧಿನೀ  ।
ಸಂಕರ್ಷಿಣೀನಾರಸಿಂಹೀವೈಷ್ಣವೀ  ಚಮಹೋದರೀ ॥ ೯॥

ಕಾತ್ಯಾಯನೀ  ಚಚಂಪಾಚಸರ್ವಸಂಪತ್ತಿಕಾರಿಣೀ  ।
ನಾರಾಯಣೀಮಹಾನಿದ್ರಾ ಯೋಗನಿದ್ರಾ ಪ್ರಭಾವತೀ  ॥ ೧೦॥
ಪ್ರಜ್ಞಾ  ಪಾರಮಿತಾಪ್ರಾಜ್ಞಾ  ತಾರಾಮಧುಮತೀಮಧುಃ ।
ಕ್ಷೀರಾರ್ಣವಸುಧಾಹಾರಾ ಕಾಲಿಕಾಸಿಂಹವಾಹನಾ ॥ ೧೧॥
ಓಂಕಾರಾಚಸುಧಾಕಾರಾಚೇತನಾಕೋಪನಾಕೃತಿಃ ।
ಅರ್ಧಬಿಂದುಧರಾಧಾರಾವಿಶ್ವಮಾತಾ ಕಲಾವತೀ ॥ ೧೨॥
ಪದ್ಮಾವತೀ  ಸುವಸ್ತ್ರಾ  ಚ ಪ್ರಬುದ್ಧಾ  ಚ ಸರಸ್ವತೀ  ।
ಕುಂಡಾಸನಾಜಗದ್ವಾತ್ರೀ   ಬುದ್ಧಮಾತಾಜಿನೇಶ್ವರೀ  ॥ ೧೩॥
ಜಿನಮಾತಾಜಿನೇಂದ್ರಾ ಚಶಾರದಾಹಂಸವಾಹನಾ ।
ರಾಜಲಕ್ಷ್ಮೀರ್ವಷಟ್ಕಾರಾ   ಸುಧಾಕಾರಾಸುಧೋತ್ಸುಕಾ  ॥ ೧೪॥
ರಾಜನೀತಿಸ್ತ್ರಯೀ ವಾರ್ತಾದಂಡನೀತಿಃ ಕ್ರಿಯಾವತೀ  ।
ಸದ್ಭೂತಿಸ್ತಾರಿಣೀ   ಶ್ರದ್ಧಾ  ಸದ್ಗತಿಃ  ಸತ್ಯಪರಾಯಣಾ  ॥ ೧೫॥
ಸಿಂಧುರ್ಮಂದಾಕಿನೀಗಂಗಾಯಮುನಾಚಸರಸ್ವತೀ  ।
ಗೋದಾವರೀ ವಿಪಾಶಾಚಕಾವೇರೀ ಚ ಶತಹ್ರದಾ  ॥ ೧೬॥
ಸರಯೂಶ್ಚಂದ್ರಭಾಗಾ  ಚಕೌಶಿಕೀಗಂಡಕೀ ಶುಚಿಃ ।
ನರ್ಮದಾಕರ್ಮನಾಶಾಚಚರ್ಮಣ್ವತೀ  ಚವೇದಿಕಾ ॥ ೧೭॥
ವೇತ್ರವತೀ  ವಿತಸ್ತಾ ಚ ವರದಾನರವಾಹನಾ ।
ಸತೀ ಪತಿವ್ರತಾ ಸಾಧ್ವೀ  ಸುಚಕ್ಷುಃ  ಕುಂಡವಾಸಿನೀ ॥ ೧೮॥
ಏಕಚಕ್ಷುಃ  ಸಹಸ್ರಾಕ್ಷೀ   ಸುಶ್ರೋಣಿರ್ಭಗಮಾಲಿನೀ  ।
ಸೇನಾಶ್ರೋಣಿಃ  ಪತಾಕಾಚಸುವ್ಯೂಹಾ ಯುದ್ಧಕಾಂಕ್ಷಿಣೀ   ॥ ೧೯॥
ಪತಾಕಿನೀ ದಯಾರಂಭಾವಿಪಂಚೀಪಂಚಮಪ್ರಿಯಾ  ।
ಪರಾಪರಕಲಾಕಾಂತಾತ್ರಿಶಕ್ತಿರ್ಮೋಕ್ಷದಾಯಿನೀ   ॥ ೨೦॥
ಐಂದ್ರೀ ಮಾಹೇಶ್ವರೀ ಬ್ರಾಹ್ಮೀ   ಕೌಮಾರೀ ಕಮಲಾಸನಾ ।
ಇಚ್ಛಾ ಭಗವತೀ ಶಕ್ತಿಃ  ಕಾಮಧೇನುಃ ಕೃಪಾವತೀ ॥ ೨೧॥
ವಜ್ರಾಯುಧಾ ವಜ್ರಹಸ್ತಾ  ಚಂಡೀಚಂಡಪರಾಕ್ರಮಾ  ।
ಗೌರೀಸುವರ್ಣವರ್ಣಾಚ ಸ್ಥಿತಿಸಂಹಾರಕಾರಿಣೀ  ॥ ೨೨॥
ಏಕಾನೇಕಾಮಹೇಜ್ಯಾ ಚ ಶತಬಾಹುರ್ಮಹಾಭುಜಾ ।

ಭುಜಂಗಭೂಷಣಾಭೂಷಾಷಟ್ಚಕ್ರಾಕ್ರಮವಾಸಿನೀ    ॥ ೨೩॥
ಷಟ್ಚಕ್ರಭೇದಿನೀ  ಶ್ಯಾಮಾ ಕಾಯಸ್ಥಾ ಕಾಯವರ್ಜಿತಾ ।
ಸುಸ್ಮಿತಾ ಸುಮುಖೀಕ್ಷಾಮಾ ಮೂಲಪ್ರಕೃತಿರೀಶ್ವರೀ   ॥ ೨೪॥
ಅಜಾಚಬಹುವರ್ಣಾಚಪುರುಷಾರ್ಥಪ್ರರ್ವತಿನೀ  ।
ರಕ್ತಾ ನೀಲಾ ಸಿತಾಶ್ಯಾಮಾ ಕೃಷ್ಣಾ ಪೀತಾಚ ಕರ್ಬುರಾ ॥ ೨೫॥
ಕ್ಷುಧಾ ತೃಷ್ಣಾ ಜರಾವೃದ್ಧಾ ತರುಣೀ ಕರುಣಾಲಯಾ ।
ಕಲಾಕಾಷ್ಠಾ ಮುಹೂರ್ತಾಚನಿಮಿಷಾಕಾಲರೂಪಿಣೀ ॥ ೨೬॥
ಸುವರ್ಣರಸನಾನಾಸಾಚಕ್ಷುಃ  ಸ್ಪರ್ಶವತೀ  ರಸಾ ।
ಗಂಧಪ್ರಿಯಾ ಸುಗಂಧಾಚಸುಸ್ಪರ್ಶಾ  ಚಮನೋಗತಿಃ ॥ ೨೭॥
ಮೃಗನಾಭಿರ್ಮೃಗಾಕ್ಷೀ  ಚ ಕರ್ಪೂರಾಮೋದಧಾರಿಣೀ ।
ಪದ್ಮಯೋನಿಃ ಸುಕೇಶೀ ಚಸುಲಿಂಗಾಭಗರೂಪಿಣೀ ॥ ೨೮॥
ಯೋನಿಮುದ್ರಾ ಮಹಾಮುದ್ರಾ ಖೇಚರೀ ಖಗಗಾಮಿನೀ ।
ಮಧುಶ್ರೀರ್ಮಾಧವೀ  ವಲ್ಲೀ  ಮಧುಮತ್ತಾ ಮದೋದ್ಧತಾ  ॥ ೨೯॥
ಮಾತಂಗೀಶುಕಹಸ್ತಾ ಚಪುಷ್ಪಬಾಣೇಕ್ಷುಚಾಪಿನೀ   ।
ರಕ್ತಾಂಬರಧರಾಕ್ಷೀಬಾ   ರಕ್ತಪುಷ್ಪಾವತಂಸಿನೀ   ॥ ೩೦॥
ಶುಭ್ರಾಂಬರಧರಾ ಧೀರಾಮಹಾಶ್ವೇತಾ  ವಸುಪ್ರಿಯಾ  ।
ಸುವೇಣೀ ಪದ್ಮಹಸ್ತಾ  ಚಮುಕ್ತಾಹಾರವಿಭೂಷಣಾ  ॥ ೩೧॥
ಕರ್ಪೂರಾಮೋದನಿಃಶ್ವಾಸಾ  ಪದ್ಮಿನೀ  ಪದ್ಮಮಂದಿರಾ ।
ಖಡ್ಗಿನೀ  ಚಕ್ರಹಸ್ತಾ  ಚಭುಶುಂಡೀ ಪರಿಘಾಯುಧಾ ॥ ೩೨॥
ಚಾಪಿನೀಪಾಶಹಸ್ತಾ ಚ ತ್ರಿಶೂಲವರಧಾರಿಣೀ  ।
ಸುಬಾಣಾಶಕ್ತಿಹಸ್ತಾ  ಚಮಯೂರವರವಾಹನಾ ॥ ೩೩॥
ವರಾಯುಧಧರಾವೀರಾವೀರಪಾನಮದೋತ್ಕಟಾ  ।
ವಸುಧಾವಸುಧಾರಾಚಜಯಾಶಾಕಂಭರೀ ಶಿವಾ ॥ ೩೪॥
ವಿಜಯಾಚಜಯಂತೀ ಚಸುಸ್ತನೀ  ಶತ್ರುನಾಶಿನೀ  ।
ಅಂತರ್ವತೀವೇದಶಕ್ತಿರ್ವರದಾ ವರಧಾರಿಣೀ ॥ ೩೫॥
ಶೀತಲಾಚಸುಶೀಲಾಚಬಾಲಗ್ರಹವಿನಾಶಿನೀ  ।
ಕೌಮಾರೀ ಚಸುಪರ್ಣಾಚಕಾಮಾಖ್ಯಾ ಕಾಮವಂದಿತಾ ॥ ೩೬॥

ಜಾಲಂಧರಧರಾನಂತಾಕಾಮರೂಪನಿವಾಸಿನೀ ।
ಕಾಮಬೀಜವತೀ ಸತ್ಯಾ ಸತ್ಯಮಾರ್ಗಪರಾಯಣಾ  ॥ ೩೭॥
ಸ್ಥೂಲಮಾರ್ಗಸ್ಥಿತಾ  ಸೂಕ್ಷ್ಮಾ  ಸೂಕ್ಷ್ಮಬುದ್ಧಿಪ್ರಬೋಧಿನೀ    ।
ಷಟ್ಕೋಣಾ ಚ ತ್ರಿಕೋಣಾ ಚ ತ್ರಿನೇತ್ರಾ  ತ್ರಿಪುರಸುಂದರೀ  ॥ ೩೮॥
ವೃಷಪ್ರಿಯಾ ವೃಷಾರೂಢಾಮಹಿಷಾಸುರಘಾತಿನೀ ।
ಶುಂಭದರ್ಪಹರಾದೀಪ್ತಾ ದೀಪ್ತಪಾವಕಸನ್ನಿಭಾ   ॥ ೩೯॥
ಕಪಾಲಭೂಷಣಾಕಾಲೀ ಕಪಾಲಾಮಾಲ್ಯಧಾರಿಣೀ  ।
ಕಪಾಲಕುಂಡಲಾದೀರ್ಘಾ ಶಿವದೂತೀ ಘನಧ್ವನಿಃ  ॥ ೪೦॥
ಸಿದ್ಧಿದಾ ಬುದ್ಧಿದಾ ನಿತ್ಯಾ ಸತ್ಯಮಾರ್ಗಪ್ರಬೋಧಿನೀ   ।
ಕಂಬುಗ್ರೀವಾವಸುಮತೀ  ಛತ್ರಚ್ಛಾಯಾ  ಕೃತಾಲಯಾ ॥ ೪೧॥
ಜಗದ್ಗರ್ಭಾಕುಂಡಲಿನೀ ಭುಜಗಾಕಾರಶಾಯಿನೀ ।
ಪ್ರೋಲ್ಲಸತ್ಸಪ್ತಪದ್ಮಾ     ಚನಾಭಿನಾಲಮೃಣಾಲಿನೀ ॥ ೪೨॥
ಮೂಲಾಧಾರಾನಿರಾಕಾರಾವಹ್ರಿಕುಂಡಕೃತಾಲಯಾ  ।
ವಾಯುಕುಂಡಸುಖಾಸೀನಾನಿರಾಧಾರಾನಿರಾಶ್ರಯಾ  ॥ ೪೩॥
ಶ್ವಾಸೋಚ್ಛವಾಸಗತಿರ್ಜೀವಾ  ಗ್ರಾಹಿಣೀ  ವಹ್ನಿಸಂಶ್ರಯಾ   ।
ವಲ್ಲೀತಂತುಸಮುತ್ಥಾನಾ  ಷಡ್ರಸಾ ಸ್ವಾದಲೋಲುಪಾ  ॥ ೪೪॥
ತಪಸ್ವಿನೀ  ತಪಃಸಿದ್ಧಿ ಸ್ಸಪ್ತಧಾ   ಸಿದ್ಧಿದಾಯಿನೀ  ।
ತಪೋನಿಷ್ಠಾ ತಪೋಯುಕ್ತಾಃ  ತಾಪಸೀ ಚ ತಪಃಪ್ರಿಯಾ  ॥ ೪೫॥
ಸಪ್ತಧಾತುರ್ಮಯೀರ್ಮೂತಿಃ  ಸಪ್ತಧಾತ್ವಂತರಾಶ್ರಯಾ    ।
ದೇಹಪುಷ್ಟಿರ್ಮನಃಪುಷ್ಟಿರನ್ನಪುಷ್ಟಿರ್ಬಲೋದ್ಧತಾ      ॥ ೪೬॥
ಔಷಧೀವೈದ್ಯಮಾತಾ ಚದ್ರವ್ಯಶಕ್ತಿಪ್ರಭಾವಿನೀ     ।
ವೈದ್ಯಾ ವೈದ್ಯಚಿಕಿತ್ಸಾ  ಚಸುಪಥ್ಯಾ ರೋಗನಾಶಿನೀ ॥ ೪೭॥
ಮೃಗಯಾಮೃಗಮಾಂಸಾದಾಮೃಗತ್ವಙ್ ಮೃಗಲೋಚನಾ ।
ವಾಗುರಾಬಂಧರೂಪಾಚಬಂಧರೂಪಾವಧೋದ್ಧತಾ  ॥ ೪೮॥
ಬಂದೀಬಂದಿಸ್ತುತಾ ಕಾರಾಗಾರಬಂಧವಿಮೋಚಿನೀ ।
ಶ‍ೃಂಖಲಾಕಲಹಾಬದ್ಧಾ ದೃಢಬಂಧವಿಮೋಕ್ಷಿಣೀ  ॥ ೪೯॥
ಅಂಬಿಕಾಂಬಾಲಿಕಾಚಾಂಬಾಸ್ವಚ್ಛಾ  ಸಾಧುಜರ್ನಾಚಿತಾ ।
ಕೌಲಿಕೀ ಕುಲವಿದ್ಯಾ ಚಸುಕುಲಾಕುಲಪೂಜಿತಾ ॥ ೫೦॥

6 sanskritdocuments.org



ಶ್ರೀಭವಾನೀಸಹಸ್ರನಾಮಸ್ತೋತ್ರಮ್   

ಕಾಲಚಕ್ರಭ್ರಮಾ  ಭ್ರಾಂತಾ ವಿಭ್ರಮಾಭ್ರಮನಾಶಿನೀ   ।
ವಾತ್ಯಾಲೀ ಮೇಘಮಾಲಾಚಸುವೃಷ್ಟಿಃ  ಸಸ್ಯರ್ವಧಿನೀ  ॥ ೫೧॥
ಅಕಾರಾಚಇಕಾರಾಚಉಕಾರೌಕಾರರೂಪಿಣೀ ।
ಹ್ರೀಂಕಾರ  ಬೀಜರೂಪಾಚಕ್ಲೀಂಕಾರಾಂಬರವಾಸಿನೀ  ॥ ೫೨॥
ಸರ್ವಾಕ್ಷರಮಯೀಶಕ್ತಿರಕ್ಷರಾ ವರ್ಣಮಾಲಿನೀ ।
ಸಿಂದೂರಾರುಣವರ್ಣಾಚ ಸಿಂದೂರತಿಲಕಪ್ರಿಯಾ  ॥ ೫೩॥
ವಶ್ಯಾ ಚ ವಶ್ಯಬೀಜಾ ಚಲೋಕವಶ್ಯವಿಭಾವಿನೀ  ।
ನೃಪವಶ್ಯಾ ನೃಪೈಃ ಸೇವ್ಯಾ ನೃಪವಶ್ಯಕರಪ್ರಿಯಾ   ॥ ೫೪॥
ಮಹಿಷಾನೃಪಮಾನ್ಯಾ ಚನೃಪಾನ್ಯಾ ನೃಪನಂದಿನೀ ।
ನೃಪಧರ್ಮಮಯೀ ಧನ್ಯಾ ಧನಧಾನ್ಯವಿವರ್ಧಿನೀ  ॥ ೫೫॥
ಚತುರ್ವರ್ಣಮಯೀಮೂರ್ತಿಶ್ಚತುರ್ವಣೈಂಶ್ಚ  ಪೂಜಿತಾ ।
ಸರ್ವಧರ್ಮಮಯೀಸಿದ್ಧಿ ಶ್ಚತುರಾಶ್ರಮವಾಸಿನೀ   ॥ ೫೬॥
ಬ್ರಾಹ್ಮಣೀ   ಕ್ಷತ್ರಿಯಾ ವೈಶ್ಯಾ ಶೂದ್ರಾ ಚಾವರವರ್ಣಜಾ ।
ವೇದಮಾರ್ಗರತಾಯಜ್ಞಾ ವೇದಿರ್ವಿಶ್ವವಿಭಾವಿನೀ  ॥ ೫೭॥
ಅನುಶಸ್ತ್ರಮಯೀ  ವಿದ್ಯಾ ವರಶಸ್ತ್ರಾಸ್ತ್ರಧಾರಿಣೀ   ।
ಸುಮೇಧಾಸತ್ಯಮೇಧಾ ಚಭದ್ರಕಾಲ್ಯಪರಾಜಿತಾ   ॥ ೫೮॥
ಗಾಯತ್ರೀ  ಸತ್ಕೃತಿಃ ಸಂಧ್ಯಾ ಸಾವಿತ್ರೀ  ತ್ರಿಪದಾಶ್ರಯಾ   ।
ತ್ರಿಸಂಧ್ಯಾ  ತ್ರಿಪದೀ ಧಾತ್ರೀ  ಸುಪರ್ವಾಸಾಮಗಾಯಿನೀ ॥ ೫೯॥
ಪಾಂಚಾಲೀಬಾಲಿಕಾಬಾಲಾಬಾಲಕ್ರೀಡಾ  ಸನಾತನೀ ।
ಗರ್ಭಾಧಾರಧರಾಶೂನ್ಯಾ ಗರ್ಭಾಶಯನಿವಾಸಿನೀ ॥ ೬೦॥
ಸುರಾರಿಘಾತಿನೀ ಕೃತ್ಯಾ ಪೂತನಾಚ ತಿಲೋತ್ತಮಾ  ।
ಲಜ್ಜಾ ರಸವತೀನಂದಾಭವಾನೀಪಾಪನಾಶಿನೀ ॥ ೬೧॥
ಪಟ್ಟಾಂಬರಧರಾ  ಗೀತಿಃ ಸುಗೀತಿರ್ಜ್ಞಾನಗೋಚರಾ  ।
ಸಪ್ತಸ್ವರಮಯೀ  ತಂತ್ರೀ  ಷಡ್ಜಮಧ್ಯಮಧೈವತಾ   ॥ ೬೨॥
ಮೂರ್ಛನಾಗ್ರಾಮಸಂಸ್ಥಾನಾ  ಮೂರ್ಛಾಸುಸ್ಥಾನವಾಸಿನೀ  ।
ಅಟ್ಟಾಟ್ಟಹಾಸಿನೀ   ಪ್ರೇತಾ  ಪ್ರೇತಾಸನನಿವಾಸಿನೀ  ॥ ೬೩॥
ಗೀತನೃತ್ಯಪ್ರಿಯಾ  ಕಾಮಾತುಷ್ಟಿದಾ ಪುಷ್ಟಿದಾ  ಕ್ಷಮಾ ।

ನಿಷ್ಠಾ ಸತ್ಯಪ್ರಿಯಾ  ಪ್ರಾಜ್ಞಾ  ಲೋಲಾಕ್ಷೀ  ಚಸುರೋತ್ತಮಾ  ॥ ೬೪॥
ಸವಿಷಾಜ್ವಾಲಿನೀ ಜ್ವಾಲಾ ವಿಶ್ವಮೋಹಾರ್ತಿನಾಶಿನೀ  ।
ಶತಮಾರೀಮಹಾದೇವೀವೈಷ್ಣವೀ  ಶತಪತ್ರಿಕಾ  ॥ ೬೫॥
ವಿಷಾರಿರ್ನಾಗದಮನೀ ಕುರುಕುಲ್ಲ್ಯಾಽಮೃತೋದ್ಭವಾ    ।
ಭೂತಭೀತಿಹರಾರಕ್ಷಾ ಭೂತಾವೇಶವಿನಾಶಿನೀ ॥ ೬೬॥
ರಕ್ಷೋಘ್ನೀ   ರಾಕ್ಷಸೀರಾತ್ರಿರ್ದೀರ್ಘನಿದ್ರಾ  ನಿವಾರಿಣೀ ।
ಚಂದ್ರಿಕಾ ಚಂದ್ರಕಾಂತಿಶ್ಚ  ಸೂರ್ಯಕಾಂತಿರ್ನಿಶಾಚರೀ ॥ ೬೭॥
ಡಾಕಿನೀಶಾಕಿನೀ ಶಿಷ್ಯಾ ಹಾಕಿನೀ ಚಕ್ರವಾಕಿನೀ  ।
ಶೀತಾ ಶೀತಪ್ರಿಯಾ ಸ್ವಂಗಾ  ಸಕಲಾವನದೇವತಾ ॥ ೬೮॥
ಗುರುರೂಪಧರಾಗುರ್ವೀಮೃತ್ಯುರ್ಮಾರೀ  ವಿಶಾರದಾ ।
ಮಹಾಮಾರೀ ವಿನಿದ್ರಾ ಚತಂದ್ರಾ ಮೃತ್ಯುವಿನಾಶಿನೀ  ॥ ೬೯॥
ಚಂದ್ರಮಂಡಲಸಂಕಾಶಾ ಚಂದ್ರಮಂಡಲವಾಸಿನೀ  ।
ಅಣಿಮಾದಿಗುಣೋಪೇತಾಸುಸ್ಪೃಅಹಾ ಕಾಮರೂಪಿಣೀ ॥ ೭೦॥
ಅಷ್ಟಸಿದ್ಧಿಪ್ರದಾ   ಪ್ರೌಢಾ ದುಷ್ಟದಾನವಘಾತಿನೀ  ।
ಅನಾದಿನಿಧನಾಪುಷ್ಟಿಶ್ಚತುರ್ಬಾಹುಶ್ಚತುರ್ಮುಖೀ    ॥ ೭೧॥
ಚತುಸ್ಸಮುದ್ರಶಯನಾ  ಚತುರ್ವರ್ಗಫಲಪ್ರದಾ  ।
ಕಾಶಪುಷ್ಪಪ್ರತೀಕಾಶಾ   ಶರತ್ಕುಮುದಲೋಚನಾ ॥ ೭೨॥
ಸೋಮಸೂರ್ಯಾಗ್ನಿನಯನಾ ಬ್ರಹ್ಮವಿಷ್ಣುಶಿರ್ವಾರ್ಚಿತಾ    ।
ಕಲ್ಯಾಣೀಕಮಲಾ ಕನ್ಯಾ ಶುಭಾಮಂಗಲಚಂಡಿಕಾ ॥ ೭೩॥
ಭೂತಾಭವ್ಯಾ ಭವಿಷ್ಯಾ ಚ ಶೈಲಜಾಶೈಲವಾಸಿನೀ ।
ವಾಮಮಾರ್ಗರತಾವಾಮಾಶಿವವಾಮಾಂಗವಾಸಿನೀ ॥ ೭೪॥
ವಾಮಾಚಾರಪ್ರಿಯಾ ತುಷ್ಟಿರ್ಲೋಂಪಾಮುದ್ರಾ  ಪ್ರಬೋಧಿನೀ  ।
ಭೂತಾತ್ಮಾ ಪರಮಾತ್ಮಾ ಭೂತಭಾವವಿಭಾವಿನೀ ॥ ೭೫॥
ಮಂಗಲಾಚಸುಶೀಲಾಚಪರಮಾರ್ಥಪ್ರಬೋಧಿನೀ  ।
ದಕ್ಷಿಈಣಾ ದಕ್ಷಿಣಾಮೂರ್ತಿಃ ಸುದೀಕ್ಷಾ ಚ ಹರಿಪ್ರಸೂಃ  ॥ ೭೬॥
ಯೋಗಿನೀಯೋಗಯುಕ್ತಾ ಚಯೋಗಾಂಗಧ್ಯಾನಶಾಲಿನೀ  ।
ಯೋಗಪಟ್ಟಧರಾ ಮುಕ್ತಾ ಮುಕ್ತಾನಾಂ  ಪರಮಾಗತಿಃ ॥ ೭೭॥

ನಾರಸ್ಂಇಹೀಸುಜನ್ಮಾ ಚ ತ್ರಿವರ್ಗಫಲದಾಯಿನೀ  ।
ಧರ್ಮದಾಧನದಾಚೈವಕಾಮದಾಮೋಕ್ಷದಾದ್ಯುತಿಃ  ॥ ೭೮॥
ಸಾಕ್ಷಿಣೀ  ಕ್ಷಣದಾಕಾಂಕ್ಷಾ ದಕ್ಷಜಾಕೂಟರೂಪಿಣೀ ।
ಋಅತುಃಕಾತ್ಯಾಯನೀ  ಸ್ವಚ್ಛಾ  ಸುಚ್ಛಂದಾ  ಕವಿಪ್ರಿಯಾ  ॥ ೭೯॥
ಸತ್ಯಾಗಮಾ ಬಹಿಃಸ್ಥಾ ಚಕಾವ್ಯಶಕ್ತಿಃ   ಕವಿತ್ವದಾ  ।
ಮೀನಪುತ್ರೀ  ಸತೀಸಾಧ್ವೀ ಮೈನಾಕಭಗಿನೀ ತಡಿತ್ ॥ ೮೦॥
ಸೌದಾಮಿನೀಸುದಾಮಾಚಸುಧಾಮಾಧಾಮಶಾಲಿನೀ ।
ಸೌಭಾಗ್ಯದಾಯಿನೀ ದ್ಯೌಶ್ಚ  ಸುಭಗಾದ್ಯುತಿವರ್ಧಿನೀ  ॥ ೮೧॥
ಶ್ರೀಕೃತ್ತಿವಸನಾ  ಚೈವಕಂಕಾಲೀ ಕಲಿನಾಶಿನೀ ।
ರಕ್ತಬೀಜವಧೋದ್ಯುಕ್ತಾ   ಸುತಂತುರ್ಬೀಜಸಂತತಿಃ ॥ ೮೨॥
ಜಗಜ್ಜೀವಾ  ಜಗದ್ಬೀಜಾ  ಜಗತ್ರಯಹಿತೈಷಿಣೀ  ।
ಚಾಮೀಕರರುಚಿಶ್ಚಂದ್ರೀ   ಸಾಕ್ಷಾದ್ಯಾ  ಷೋಡಶೀ ಕಲಾ ॥ ೮೩॥
ಯತ್ತತ್ಪದಾನುಬಂಧಾ  ಚಯಕ್ಷಿಣೀ  ಧನದಾರ್ಚಿತಾ ।
ಚಿತ್ರಿಣೀ  ಚಿತ್ರಮಾಯಾ ಚವಿಚಿತ್ರಾ ಭುವನೇಶ್ವರೀ  ॥ ೮೪॥
ಚಾಮುಂಡಾಮುಂಡಹಸ್ತಾ ಚಚಂಡಮುಂಡವಧೋದ್ಯತಾ  ।
ಅಷ್ಟಮ್ಯೇಕಾದಶೀ  ಪೂರ್ಣಾನವಮೀ ಚಚತುರ್ದಶೀ ॥ ೮೫॥
ಉಮಾಕಲಶಹಸ್ತಾ ಚಪೂರ್ಣಕುಂಭಪಯೋಧರಾ ।
ಅಭೀರೂರ್ಭೈರವೀ ಭೀರೂಭೀಮಾತ್ರಿಪುರಭೈರವೀ  ॥ ೮೬॥
ಮಹಾಚಂಡೀಚರೌದ್ರೀ  ಚಮಹಾಭೈರವಪೂಜಿತಾ ।
ನಿರ್ಮುಂಡಾಹಸ್ತಿನೀಚಂಡಾ ಕರಾಲದಶನಾನನಾ ॥ ೮೭॥
ಕರಾಲಾವಿಕರಾಲಾಚಘೋರಾಘುರ್ಘುರನಾದಿನೀ ।
ರಕ್ತದಂತೋರ್ಧ್ವಕೇಶೀ   ಚಬಂಧೂಕಕುಸುಮಾರುಣಾ ॥ ೮೮॥
ಕಾದಂಬಿನೀ ವಿಪಾಶಾಚಕಾಶ್ಮೀರೀ  ಕುಂಕುಮಪ್ರಿಯಾ  ।
ಕ್ಷಾಂತಿರ್ಬಹುಸುವರ್ಣಾ ಚ ರತಿರ್ಬಹುಸುವರ್ಣದಾ ॥ ೮೯॥
ಮಾತಂಗಿನೀ ವರಾರೋಹಾಮತ್ತಮಾತಂಗಗಾಮಿನೀ  ।
ಹಂಸಾಹಂಸಗತಿರ್ಹಂಸೀಹಂಸೋಜ್ವಲಶಿರೋರುಹಾ  ॥ ೯೦॥
ಪೂರ್ಣಚಂದ್ರಮುಖೀ ಶ್ಯಾಮಾ ಸ್ಮಿತಾಸ್ಯಾ  ಚಸುಕುಂಡಲಾ ।
ಮಹಿಷೀ ಚಲೇಖನೀಲೇಖಾಸುಲೇಖಾಲೇಖಕಪ್ರಿಯಾ  ॥ ೯೧॥

ಶಂಖಿನೀಶಂಖಹಸ್ತಾ ಚ ಜಲಸ್ಥಾ ಜಲದೇವತಾ ।
ಕುರುಕ್ಷೇತ್ರಾಽವನಿಃ   ಕಾಶೀಮಥುರಾಕಾಂಚ್ಯವಂತಿಕಾ  ॥ ೯೨॥
ಅಯೋಧ್ಯಾ ದ್ವಾರಿಕಾ ಮಾಯಾತೀರ್ಥಾ ತೀರ್ಥಕರಪ್ರಿಯಾ  ।
ತ್ರಿಪುಷ್ಕರಾಽಪ್ರಮೇಯಾ   ಚಕೋಶಸ್ಥಾ ಕೋಶವಾಸಿನೀ ॥ ೯೩॥
ಕೌಶಿಕೀ ಚಕುಶಾವರ್ತಾಕೌಶಾಂಬೀಕೋಶವರ್ಧಿನೀ ।
ಕೋಶದಾಪದ್ಮಕೋಶಾಕ್ಷೀ   ಕೌಸುಂಭಕುಸುಮಪ್ರಿಯಾ  ॥ ೯೪॥
ತೋತಲಾಚತುಲಾಕೋಟಿಃಕೂಟಸ್ಥಾ ಕೋಟರಾಶ್ರಯಾ  ।
ಸ್ವಯಂಭೂಶ್ಚ  ಸುರೂಪಾಚಸ್ವರೂಪಾ ಪುಣ್ಯವರ್ಧಿನೀ  ॥ ೯೫॥
ತೇಜಸ್ವಿನೀ  ಸುಭಿಕ್ಷಾ ಚ ಬಲದಾಬಲದಾಯಿನೀ ।
ಮಹಾಕೋಶೀಮಹಾವಾರ್ತಾಬುದ್ಧಿಃ  ಸದಸದಾತ್ಮಿಕಾ  ॥ ೯೬॥
ಮಹಾಗ್ರಹಹರಾ ಸೌಮ್ಯಾ ವಿಶೋಕಾಶೋಕನಾಶಿನೀ ।
ಸಾತ್ವಿಕೀ  ಸತ್ವಸಂಸ್ಥಾ  ಚರಾಜಸೀ ಚ ರಜೋವೃತಾ ॥ ೯೭॥
ತಾಮಸೀ ಚ ತಮೋಯುಕ್ತಾ ಗುಣತ್ರಯವಿಭಾವಿನೀ  ।
ಅವ್ಯಕ್ತಾ  ವ್ಯಕ್ತರೂಪಾ  ಚವೇದವಿದ್ಯಾ ಚಶಾಂಭವೀ ॥ ೯೮॥
ಶಂಕರಾಕಲ್ಪಿನೀ  ಕಲ್ಪಾ ಮನಸ್ಸಂಕಲ್ಪಸಂತತಿಃ   ।
ಸರ್ವಲೋಕಮಯೀ ಶಕ್ತಿಃ  ಸರ್ವಶ್ರವಣಗೋಚರಾ  ॥ ೯೯॥
ಸರ್ವಜ್ಞಾನವತೀ ವಾಂಛಾಸರ್ವತತ್ತ್ವಾವಬೋಧಿಕಾ   ।
ಜಾಗ್ರತಿಶ್ಚ  ಸುಷುಪ್ತಿಶ್ಚ  ಸ್ವಪ್ನಾವಸ್ಥಾ   ತುರೀಯಕಾ ॥ ೧೦೦॥
ಸತ್ವರಾ ಮಂದರಾಗತಿರ್ಮಂದಾಮಂದಿರಾಮೋದದಾಯಿನೀ ।
ಮಾನಭೂಮಿಃಪಾನಪಾತ್ರಾ ಪಾನದಾನಕರೋದ್ಯತಾ  ॥ ೧೦೧॥
ಆಧೂರ್ಣಾರೂಣನೇತ್ರಾ ಚ ಕಿಂಚಿದವ್ಯಕ್ತಭಾಷಿಣೀ   ।
ಆಶಾಪುರಾಚದೀಕ್ಷಾ ಚ ದಕ್ಷಾ ದೀಕ್ಷಿತಪೂಜಿತಾ  ॥ ೧೦೨॥
ನಾಗವಲ್ಲೀ ನಾಗಕನ್ಯಾ ಭೋಗಿನೀಭೋಗವಲ್ಲಭಾ  ।
ಸರ್ವಶಾಸ್ತ್ರಮಯೀ  ವಿದ್ಯಾ ಸುಸ್ಮೃತಿರ್ಧರ್ಮವಾದಿನೀ  ॥ ೧೦೩॥
ಶ್ರುತಿಸ್ಮೃತಿಧರಾ  ಜ್ಯೇಷ್ಠಾ  ಶ್ರೇಷ್ಠಾ  ಪಾತಾಲವಾಸಿನೀ ।
ಮೀಮಾಂಸಾತರ್ಕವಿದ್ಯಾ ಚಸುಭಕ್ತಿರ್ಭಕ್ತವತ್ಸಲಾ    ॥ ೧೦೪॥
ಸುನಾಭಿರ್ಯಾತನಾಜಾತಿರ್ಗಂಭೀರಾಭಾವವರ್ಜಿತಾ ।

ನಾಗಪಾಶಧರಾಮೂರ್ತಿರಗಾಧಾನಾಗಕುಂಡಲಾ ॥ ೧೦೫॥
ಸುಚಕ್ರಾ ಚಕ್ರಮಧ್ಯಸ್ಥಾ   ಚಕ್ರಕೋಣನಿವಾಸಿನೀ  ।
ಸರ್ವಮಂತ್ರಮಯೀ  ವಿದ್ಯಾ ಸರ್ವಮಂತ್ರಾಕ್ಷರಾವಲಿಃ  ॥ ೧೦೬॥
ಮಧುಸ್ತ್ರವಾಸ್ತ್ರವಂತೀ   ಚಭ್ರಾಮರೀ  ಭ್ರಮರಾಲಿಕಾ  ।
ಮಾತೃಮಂಡಲಮಧ್ಯಸ್ಥಾ  ಮಾತೃಮಂಡಲವಾಸಿನೀ ॥ ೧೦೭॥
ಕುಮಾರಜನನೀಕ್ರೂರಾ ಸುಮುಖೀ ಜ್ವರನಾಶಿನೀ  ।
ನಿಧಾನಾಪಂಚಭೂತಾನಾಂಭವಸಾಗರತಾರಿಣೀ ॥ ೧೦೮॥
ಅಕ್ರೂರಾ ಚ ಗ್ರಹಾವತೀ  ವಿಗ್ರಹಾ  ಗ್ರಹವರ್ಜಿತಾ  ।
ರೋಹಿಣೀಭೂಮಿಗರ್ಮಾಚಕಾಲಭೂಃಕಾಲವರ್ತಿನೀ ॥ ೧೦೯॥
ಕಲಂಕರಹಿತಾನಾರೀ ಚತುಃಷಷ್ಠ್ಯಭಿಧಾವತೀ   ।
ಅತೀತಾವಿದ್ಯಮಾನಾ ಚಭಾವಿನೀ ಪ್ರೀತಿಮಂಜರೀ  ॥ ೧೧೦॥
ಸರ್ವಸೌಖ್ಯವತೀಯುಕ್ತಿರಾಹಾರಪರಿಣಾಮಿನೀ   ।
ಜೀರ್ಣಾಚ ಜೀರ್ಣವಸ್ರಾ ಚನೂತನಾನವವಲ್ಲಭಾ  ॥ ೧೧೧॥
ಅಜರಾಚ ರಜಃಪ್ರೀತಾ  ರತಿರಾಗವಿವರ್ಧಿನೀ ।
ಪಂಚವಾತಗತಿರ್ಭಿನ್ನಾ ಪಂಚಶ್ಲೇಷ್ಮಾಶಯಾಧರಾ   ॥ ೧೧೨॥
ಪಂಚಪಿತ್ತವತೀಶಕ್ತಿಃ  ಪಂಚಸ್ಥಾನವಿಭಾವಿನೀ  ।
ಉದಕ್ಯಾ ಚವೃಷಸ್ಯಂತೀ  ಬಹಿಃ ಪ್ರಸ್ರವಿಣೀ   ತ್ರ್ಯಹಾ   ॥ ೧೧೩॥
ರಜಃಶುಕ್ರಧರಾ  ಶಕ್ತಿರ್ಜರಾಯುರ್ಗರ್ಭಧಾರಿಣೀ  ।
ತ್ರಿಕಾಲಜ್ಞಾ  ತ್ರಿಲಿಂಗಾ ಚ ತ್ರಿಮೂರ್ತಿಸ್ತ್ರಿಪುರವಾಸಿನೀ   ॥ ೧೧೪॥
ಅರಾಗಾಶಿವತತ್ತ್ವಾ  ಚಕಾಮತತ್ವಾನುರಾಗಿಣೀ  ।
ಪ್ರಾಚ್ಯವಾಚೀ   ಪ್ರತೀಚೀ  ಚ ದಿಗುದೀಚೀ ಚ ದಿಗ್ವಿದಿಗ್ದಿಶಾ   ॥ ೧೧೫॥
ಅಹಂಕೃತಿರಹಂಕಾರಾಬಾಲಾಮಾಯಾಬಲಿಪ್ರಿಯಾ  ।
ಶುಕ್ರಶ್ರವಾ  ಸಾಮಿಧೇನೀಸುಶ್ರದ್ಧಾ  ಶ್ರಾದ್ಧದೇವತಾ   ॥ ೧೧೬॥
ಮಾತಾಮಾತಾಮಹೀತೃಪ್ತಿಃ  ಪಿತುಮಾತಾಪಿತಾಮಹೀ ।
ಸ್ನುಷಾ ದೌಹಿತ್ರಿಣೀ  ಪುತ್ರೀ  ಪೌತ್ರೀ  ನಪ್ತ್ರೀ  ಶಿಶುಪ್ರಿಯಾ  ॥ ೧೧೭॥
ಸ್ತನದಾ  ಸ್ತನಧಾರಾ ಚವಿಶ್ವಯೋನಿಃ  ಸ್ತನಂಧಯೀ  ।
ಶಿಶೂತ್ಸಂಗಧರಾ ದೋಲಾಲೋಲಾಕ್ರೀಡಾಭಿನಂದಿನೀ  ॥ ೧೧೮॥

ಉರ್ವಶೀ ಕದಲೀ ಕೇಕಾವಿಶಿಖಾಶಿಖಿವರ್ತಿನೀ ।
ಖಟ್ವಾಂಗಧಾರಿಣೀ  ಖಟ್ವ ಬಾಣಪುಂಖಾನುವರ್ತಿನೀ ॥ ೧೧೯॥
ಲಕ್ಷ್ಯಪ್ರಾಪ್ತಿಕರಾ    ಲಕ್ಷ್ಯಾಲಧ್ಯಾ   ಚಶುಭಲಕ್ಷಣಾ ।
ವರ್ತಿನೀ ಸುಪಥಾಚಾರಾಪರಿಖಾಚಖನಿರ್ವುತಿಃ ॥ ೧೨೦॥
ಪ್ರಾಕಾರವಲಯಾ ವೇಲಾಮರ್ಯಾದಾಚಮಹೋದಧಿಃ ।
ಪೋಷಿಣೀಶೋಷಿಣೀ ಶಕ್ತಿರ್ದೀರ್ಘಕೇಶೀ  ಸುಲೋಮಶಾ ॥ ೧೨೧॥
ಲಲಿತಾಮಾಂಸಲಾತನ್ವೀ  ವೇದವೇದಾಂಗಧಾರಿಣೀ ।
ನರಾಸೃಕ್ಪಾನಮತ್ತಾ  ಚ ನರಮುಂಡಾಸ್ಥಿಭೂಷಣಾ ॥ ೧೨೨॥
ಅಕ್ಷಕ್ರೀಡಾರತಿಃ  ಶಾರಿಶಾರಿಕಾಶುಕಭಾಷಿಣೀ ।
ಶಾಂಭರೀ ಗಾರುಡೀವಿದ್ಯಾ ವಾರುಣೀ ವರುಣಾರ್ಚಿತಾ ॥ ೧೨೩॥
ವಾರಾಹೀತುಂಡಹಸ್ತಾ ಚದಂಷ್ಟ್ರೋದ್ಧೃತವಸುಂಧರಾ   ।
ಮೀನಮೂರ್ತಿರ್ಧರಾಮೂರ್ತಿಃ ವದಾನ್ಯಾಽಪ್ರತಿಮಾಶ್ರಯಾ    ॥ ೧೨೪॥
ಅಮೂರ್ತಾನಿಧಿರೂಪಾಚಶಾಲಿಗ್ರಾಮಶಿಲಾಶುಚಿಃ  ।
ಸ್ಮೃತಿಸಂಸ್ಕಾರರೂಪಾ  ಚಸುಸಂಸ್ಕಾರಾ ಚಸಂಸ್ಕೃತಿಃ  ॥ ೧೨೫॥
ಪ್ರಾಕೃತಾ ದೇಶಭಾಷಾಚಗಾಥಾಗೀತಿಃ ಪ್ರಹೇಲಿಕಾ  ।
ಇಡಾಚಪಿಂಗಲಾಪಿಂಗಾಸುಷುಮ್ನಾ ಸೂರ್ಯವಾಹಿನೀ ॥ ೧೨೬॥
ಶಶಿಸ್ರವಾ ಚತಾಲುಸ್ಥಾ ಕಾಕಿನ್ಯಮೃತಜೀವಿನೀ  ।
ಅಣುರೂಪಾಬೃಹದ್ರೂಪಾ ಲಘುರೂಪಾಗುರುಸ್ಥಿತಾ  ॥ ೧೨೭॥
ಸ್ಥಾವರಾ ಜಂಗಮಾಚೈವಕೃತಕರ್ಮಫಲಪ್ರದಾ  ।
ವಿಷಯಾಕ್ರಾಂತದೇಹಾ ಚನಿರ್ವಿಶೇಷಾಜಿತೇಂದ್ರಿಯಾ  ॥ ೧೨೮॥
ಚಿತ್ಸ್ವರೂಪಾ  ಚಿದಾನಂದಾಪರಬ್ರಹ್ಮಪ್ರಬೋಧಿನೀ    ।
ನಿರ್ವಿಕಾರಾಚನಿರ್ವೈರಾವಿರತಿಃ ಸತ್ಯವರ್ದ್ಧಿನೀ   ॥ ೧೨೯॥
ಪುರುಷಾಜ್ಞಾ ಚಾಭಿನ್ನಾ ಚಕ್ಷಾಂತಿಃ  ಕೈವಲ್ಯದಾಯಿನೀ  ।
ವಿವಿಕ್ತಸೇವಿನೀ  ಪ್ರಜ್ಞಾ  ಜನಯಿತ್ರೀ  ಚ ಬಹುಶ್ರುತಿಃ  ॥ ೧೩೦॥
ನಿರೀಹಾಚ ಸಮಸ್ತೈಕಾ  ಸರ್ವಲೋಕೈಕಸೇವಿತಾ ।
ಶಿವಾ ಶಿವಪ್ರಿಯಾ ಸೇವ್ಯಾ ಸೇವಾಫಲವಿವರ್ದ್ಧಿನೀ  ॥ ೧೩೧॥
ಕಲೌ ಕಲ್ಕಿಪ್ರಿಯಾ  ಕಾಲೀದುಷ್ಟಮ್ಲೇಚ್ಛವಿನಾಶಿನೀ    ।
ಪ್ರತ್ಯಂಚಾ  ಚಧುನರ್ಯಷ್ಟಿಃ  ಖಡ್ಗಧಾರಾದುರಾನತಿಃ ॥ ೧೩೨॥

ಅಶ್ವಪ್ಲುತಿಶ್ಚ   ವಲ್ಗಾ ಚಸೃಣಿಃ ಸ್ಯನ್ಮೃತ್ಯುವಾರಿಣೀ    ।
ವೀರಭೂರ್ವೀರಮಾತಾಚವೀರಸೂರ್ವೀರನಂದಿನೀ ॥ ೧೩೩॥
ಜಯಶ್ರೀರ್ಜಯದೀಕ್ಷಾ  ಚ ಜಯದಾಜಯವರ್ದ್ಧಿನೀ  ।
ಸೌಭಾಗ್ಯಸುಭಗಾಕಾರಾ ಸರ್ವಸೌಭಾಗ್ಯವರ್ದ್ಧಿನೀ   ॥ ೧೩೪॥
ಕ್ಷೇಮಂಕರೀ  ಕ್ಷೇಮರೂಪಾ ಸರ್ತ್ಕೀತ್ತಿಃ   ಪಥಿದೇವತಾ ।
ಸರ್ವತೀರ್ಥಮಯೀಮೂರ್ತಿಃ ಸರ್ವದೇವಮಯೀಪ್ರಭಾ  ॥ ೧೩೫॥
ಸರ್ವಸಿದ್ಧಿಪ್ರದಾ   ಶಕ್ತಿಃ  ಸರ್ವಮಂಗಲಮಂಗಲಾ ।
ಪುಣ್ಯಂ  ಸಹಸ್ರನಾಮೇದಂ ಶಿವಾಯಾಃ ಶಿವಭಾಷಿತಮ್ ॥ ೧೩೬॥
ಯಃಪಠೇತ್ಪ್ರಾತರುತ್ಥಾಯ  ಶುಚಿರ್ಭೂತ್ವಾ ಸಮಾಹಿತಃ ।
ಯಶ್ಚಾಪಿಶ ‍ೃಣುಯಾನ್ನಿತ್ಯಂ   ನರೋ ನಿಶ್ಚಲಮಾನಸಃ  ॥ ೧೩೭॥
ಏಕಕಾಲಂದ್ವಿಕಾಲಂ ವಾತ್ರಿಕಾಲಂ ಶ್ರದ್ಧಯಾನ್ವಿತಃ   ।
ಸರ್ವದುಃಖವಿನಿರ್ಮುಕ್ತೋ  ಧನಧಾನ್ಯಸಮನ್ವಿತಃ   ॥ ೧೩೮॥
ತೇಜಸ್ವೀ  ಬಲವಾಂಛೂರಃಶೋಕರೋಗವಿವರ್ಜಿತಃ ।
ಯಶಸ್ವೀ  ಕೀರ್ತಿಮಾಂಧನ್ಯಃ  ಸುಭಗೋಲೋಕಪೂಜಿತಃ ॥ ೧೩೯॥
ರೂಪವಾನ್ಗುಣಸಂಪನ್ನಃ   ಪ್ರಭಾವೀರ್ಯಸಮನ್ವಿತಃ   ।
ಶ್ರೇಯಾಂಸಿ  ಲಭತೇನಿತ್ಯಂ  ನಿಶ್ಚಲಾಂ  ಚಶುಭಾಂ ಶ್ರಿಯಮ್  ॥ ೧೪೦॥
ಸರ್ವಪಾಪವಿನಿರ್ಮುಕ್ತೋ ಲೋಭಕ್ರೋಧ  ವಿವರ್ಜಿತಃ ।
ನಿತ್ಯಂ ಬಂಧುಸುತೈರ್ದಾರೈಃಪುತ್ರಪೌತ್ರೈರ್ಮಹೋತ್ಸವೈಃ    ॥ ೧೪೧॥
ನಂದಿತಃಸೇವಿತೋಭೃತ್ಯೈರ್ಬಹುಭಿಃ  ಶುದ್ಧಮಾನಸೈಃ ।
ವಿದ್ಯಾನಾಂ ಪಾರಗೋ ವಿಪ್ರಃ  ಕ್ಷತ್ರಿಯೋ  ವಿಜಯೀ ರಣೇ । ॥ ೧೪೨॥
ವೈಶ್ಯಸ್ತುಧನಲಾಭಾಢ್ಯಃ   ಶೂದ್ರಶ್ಚಸುಖಮೇಧತೇ   ।
ಪುತ್ರಾರ್ಥೀ  ಲಭತೇಪುತ್ರಂ  ಧನಾರ್ಥೀ ಲಭತೇಧನಮ್ ॥ ೧೪೩॥
ಇಚ್ಛಾಕಾಮಂ ತುಕಾಮಾರ್ಥೀ ಧರ್ಮಾರ್ಥೀ ಧರ್ಮಮಕ್ಷಯಮ್ ।
ಕನ್ಯಾರ್ಥೀ  ಲಭತೇ ಕನ್ಯಾಂ ರೂಪಶೀಲಗುಣನ್ವಿತಾಮ್  ॥ ೧೪೪॥
ಕ್ಷೇತ್ರಂ   ಚ ಬಹುಶಸ್ಯಂ ಸ್ಯಾದ್ಗಾವಸ್ತು   ಬಹುದುಗ್ಧದಾಃ  ।
ನಾಶುಭಂನಾಪದಸ್ತಸ್ಯ  ನ ಭಯಂನೃಪಶತ್ರುಭಿಃ  ॥ ೧೪೫॥
ಜಾಯತೇನಾಶುಭಾಬುದ್ಧಿರ್ಲಭತೇ ಕುಲಧುರ್ಯತಾಮ್ ।

ನಬಾಧಂತೇಗ್ರಹಾಸ್ತಸ್ಯ   ನ ರಕ್ಷಾಂಸಿ  ನ ಪನ್ನಗಾಃ  ॥ ೧೪೬॥
ನ ಪಿಶಾಚೋ ನಡಾಕಿನ್ಯೋ ಭೂತವ್ಯಂತರಜೃಂಭಿಕಾಃ  ।
ಬಾಲಗ್ರಹಾಭಿಭೂತಾನಾಂ ಬಾಲಾನಾಂಶಾಂತಿಕಾರಕಮ್ ॥ ೧೪೭॥
ದ್ವಂದ್ವಾನಾಂ   ಪ್ರೀತಿಭೇದೇ ಚಮೈತ್ರೀಕರಣಮುತ್ತಮಮ್   ।
ಲೋಹಪಾಶೈರ್ದೃಢೈರ್ಬದ್ಧೋ  ಬದ್ಧೋ  ವೇಶ್ಮನಿ ದುರ್ಗಮೇ ॥ ೧೪೮॥
ತಿಷ್ಠನ್  ಶ‍ೃಣ್ವನ್ಪಠೇನ್ಮರ್ತ್ಯೋ    ಮುಚ್ಯತೇ ನಾತ್ರ ಸಂಶಯಃ ।
ನದಾರಾಣಾಂನಪುತ್ರಾಣಾಂ  ನಬಂಧೂನಾಂನಮಿತ್ರಜಮ್  ॥ ೧೪೯॥
ಪಶ್ಯಂತಿ  ನಹಿತೇಶೋಕಂಹಿವಿಯೋಗಂಚಿರಜೀವಿತಾಮ್ ।
ಅಂಧಸ್ತು ಲಭತೇದೃಷ್ಟಿಂ  ಚಕ್ಷುರೋಗೈರ್ನಬಾಧ್ಯತೇ   ॥ ೧೫೦॥
ಬಧಿರಃಶ್ರುತಿಮಾಪ್ನೋತಿ  ಮೂಕೋವಾಚಂಶುಭಾನ್ನರಃ  ।
ಏತದ್ಗರ್ಭಾ ಚಯಾನಾರೀ ಸ್ಥಿರಗರ್ಭಾ  ಪ್ರಜಾಯತೇ  ॥ ೧೫೧॥
ಸ್ರಾವಣೀ  ಬದ್ಧಗರ್ಭಾ ಚಸುಖಮೇವಪ್ರಸೂಯತೇ  ।
ಕುಷ್ಠಿನಃ  ಶೀರ್ಣದೇಹಾಯೇಗತಕೇಶನಖತ್ವಚಃ  ॥ ೧೫೨॥
ಪಠನಾಚ್ಛ್ರವಣಾ ದ್ವಾಪಿ  ದಿವ್ಯಕಾಯಾ ಭವಂತಿತೇ ।
ಯೇಪಠಂತಿ ಶತಾವರ್ತಂಶುಚಿಷ್ಮಂತೋ  ಜಿತೇಂದ್ರಿಯಾಃ  ॥ ೧೫೩॥
ಅಪುತ್ರಾಃ ಪ್ರಾಪ್ನುಯುಃ  ಪುತ್ರಾನ್  ಶ‍ೃಣ್ವಂತೋಽಪಿ  ನಸಂಶಯಃ ।
ಮಹಾವ್ಯಾಧಿ  ಪರಿಗ್ರಸ್ತಾಸ್ತಪ್ತಾ    ಯೇವಿವಿಧೈರ್ಜ್ವರೈಃ  ॥ ೧೫೪॥
ಭೂತಾಭಿಷಂಗಸಂಘಾತೈಶ್ಚಾರ್ತುಥಿಕ ತೃತೀಯಕೈಃ ।
ಅನ್ಯೈಶ್ಚ  ದಾರುಣೈರೋಗೈಃ ಪೀಡ್ಯಮಾನಾಶ್ಚ  ಮಾನವಾಃ ॥ ೧೫೫॥
ಗತಬಾಧಾಃ ಪ್ರಜಾಯಂತೇ ಮುಕ್ತಾಸ್ತೇತೈರ್ನಸಂಶಯಃ   ।
ಶ್ರುತಿಗ್ರಂಥಧರೋಬಾಲೋ  ದಿವ್ಯವಾದೀ  ಕವೀಶ್ವರಃ  ॥ ೧೫೬॥
ಪಠನಾಚ್ಛ್ರವಣಾದ್ವಾಪಿ   ಭವತ್ಯೇವ  ನಸಂಶಯಃ ।
ಅಷ್ಟಮ್ಯಾಂ  ವಾಚತುರ್ದಶ್ಯಾಂ  ನವಮ್ಯಾಂ ಚೈಕಚೇತಸಃ ॥ ೧೫೭॥
ಯೇಪಠಂತಿಸದಾಭಕ್ತ್ಯಾ  ನ ತೇವೈದುಃಖಭಾಗಿನಃ ।
ನವರಾತ್ರಂ  ಜಿತಾಹಾರೋದೃಢಭಕ್ತಿರ್ಜಿಂತೇಂದ್ರಿಯಃ   ॥ ೧೫೮॥
ಚಂಡಿಕಾಯತನೇವಿದ್ವಾನ್ಚ್ಛುಚಿಷ್ಮಾನ್    ಮೂರ್ತಿಸನ್ನಿಧೌ  ।
ಏಕಾಕೀ ಚ ಶತಾವರ್ತಂ ಪಠಂಧೀರಶ್ಚ ನಿರ್ಭಯಃ ॥ ೧೫೯॥

ಸಾಕ್ಷಾದ್ಭಗವತೀ   ತಸ್ಮೈ  ಪ್ರಯಚ್ಛೇದೀಪ್ಸಿತಂ    ಫಲಮ್ ।
ಸಿದ್ಧಪೀಠೇ  ಗಿರೌ ರಮ್ಯೇ  ಸಿದ್ಧಕ್ಷೇತ್ರೇ    ಸುರಾಲಯೇ ॥ ೧೬೦॥
ಪಠನಾತ್ಸಾಧಕಸ್ಯಾಶು   ಸಿದ್ಧಿರ್ಭವತಿ ವಾಂಛಿತಾ ।
ದಶಾವರ್ತಂ ಪಠೇನ್ನಿತ್ಯಂ  ಭೂಮಿಶಾಯೀ ನರಃಶುಚಿಃ ॥ ೧೬೧॥
ಸ್ವಪ್ನೇ  ಮೂರ್ತಿಮಯೀಂದೇವೀಂ ವರದಾಂಸೋಽಪಿ ಪಶ್ಯತಿ  ।
ಆವರ್ತನ ಸಹಸ್ರೈರ್ಯೇ ಪಠಂತಿಪುರುಷೋತ್ತಮಾಃ  ॥ ೧೬೨॥
ತೇಸಿದ್ಧಾಃ  ಸಿದ್ಧಿದಾ ಲೋಕೇಶಾಪಾನುಗ್ರಹಣೇ  ಕ್ಷಮಾಃ ।
ಕವಿತ್ವಂ ಸಂಸ್ಕೃತೇತೇಷಾಂ ಶಾಸ್ರಾಣಾಂ ವ್ಯಾಕೃತೌ  ತತಃ ॥ ೧೬೩॥
ಶಕ್ತಿಃ ಪ್ರೋನ್ಮೀಲ್ಯತೇ   ಶಾಸ್ತ್ರೇಷ್ವನಧೀತೇಷು  ಭಾರತೀ ।
ನಖರಾಗಶಿರೋರತ್ನದ್ವಿಗುಣೀಕೃತರೋಚಿಷಃ   ॥ ೧೬೪॥
ಪ್ರಯಚ್ಛಂತಶ್ಚ   ಸರ್ವಸ್ವಂ  ಸೇವಂತೇತಾನ್ಮಹೀಶ್ವರಾಃ   ।
ರೋಚನಾಲಿಖಿತಂಭೂರ್ಜೇಂಕುಂಕುಮೇನಶುಭೇದಿನೇ ॥ ೧೬೫॥
ಧಾರಯೇದ್ಯಂತ್ರಿತಂ  ದೇಹೇಪೂಜಯಿತ್ವಾ ಕುಮಾರಿಕಾಮ್ ।
ವಿಪ್ರಾಞ್ಶ್ಚ   ವರನಾರೀಶ್ಚ ಧೂಪೈಃ ಕುಸುಮಚಂದನೈಃ ॥ ೧೬೬॥
ಕ್ಷೀರಖಂಡಾಜ್ಯ  ಭೋಜ್ಯೈಶ್ಚ  ಪೂಜಯಿತ್ವಾ ಸುಭೂಷಿತಾಃ ।
ವಿಧಾಯಮಾತೃಕಾನ್ಯಾಸಂ ಅಂಗನ್ಯಾಸ  ಪುರಸ್ಸರಮ್  ॥ ೧೬೭॥
ಭೂತಶುದ್ಧಿ ಸಮೋಪೈತಂಶ‍ೃಂಖಲಾನ್ಯಾಸಮಾಚರೇತ್  ।
ಯಥಾವದಾಶಾಸಂಬದ್ಧಃ  ಸಾಧಕಃಪ್ರೀತಿ ಸಂಯುತಃ ॥ ೧೬೮॥
ಮೂಲಮಂತ್ರಂ  ಜಪೇದ್ವೀಮಾನ್ ಪರಯಾಸಂಯುತೋಧಿಯಾ ।
ಪ್ರಣವಂ ಪೂರ್ವಮುದ್ಧೃತ್ಯ  ರಮಾಬೀಜಮನುಸ್ಮರನ್  ॥ ೧೬೯॥
ಮಾಯಾಕಾಮೌಸಮುಚ್ಚಾರ್ಯ ಪುನರ್ಜಾಯಾಂವಿಭಾವಸೋಃ ।
ಬಧ್ನಂತಿಯೇ ಮಹಾರಕ್ಷಾಂ ಬಾಲಾನಾಂಚವಿಶೇಷತಃ ॥ ೧೭೦॥
ಭವಂತಿನೃಪಪೂಜ್ಯಾಸ್ತೇ   ಕೀರ್ತಿಭಾಜೋಯಶಸ್ವಿನಃ  ।
ಶತ್ರುತೋ  ನ ಭಯಂತೇಷಾಂದುರ್ಜನೇಭ್ಯೋ  ನರಾಜತಃ ॥ ೧೭೧॥
ನಚರೋಗೋ ನವೈದುಃಖ ನದಾರಿದ್ರ್ಯಂ   ನದುರ್ಗತಿಃ ।
ಮಹಾರ್ಣವೇಮಹಾನದ್ಯಾಂ  ಸ್ಥಿತೇಽಪಿ  ಚ ನಭೀಃ ಕ್ವಚಿತ್  ॥ ೧೭೨॥
ರಣೇದ್ಯುತೇ  ವಿವಾದೇಚವಿಜಯಂಪ್ರಾಪ್ನುವಂತಿ  ತೇ ।
ನೃಪಾಶ್ಚ ವಶ್ಯತಾಂ ಯಾಂತಿನೃಪಮಾನ್ಯಾಶ್ಚ  ಯೇನರಾಃ ॥ ೧೭೩॥

ಸರ್ವತ್ರ ಪೂಜಿತಾಲೋಕೇಬಹುಮಾನಪುರಸ್ಸರಾಃ  ।
ರತಿರಾಗವಿವೃದ್ಧಾಶ್ಚ  ವಿಹ್ವಲಾಃ ಕಾಮಪೀಡಿತಾಃ ॥ ೧೭೪॥
ಯೌವನಾಕ್ರಾಂತದೇಹಾ ಸ್ತಾಃ  ಶ್ರಯಂತೇ ವಾಮಲೋಚನಾಃ ।
ಲಿಖಿತಂಮೂರ್ಧ್ನಿಕಂಠೇ ವಾಧಾರಯೇದ್ಯೋ  ರಣೇಶುಚಿಃ ॥ ೧೭೫॥
ಶತಧಾಯುಧ್ಯಮಾನಂ ತುಪ್ರತಿಯೋದ್ಧಾ  ನ ಪಶ್ಯತಿ  ।
ಕೇತೌವಾದುಂದುಭೌಯೇಷಾಂನಿಬದ್ಧಂ  ಲಿಖಿತಂರಣೇ ॥ ೧೭೬॥
ಮಹಾಸೈನ್ಯೇ  ಪರಿತ್ರಸ್ತಾನ್ಕಾಂದಿಶೀಕಾನ್ಹತೌಜಸಃ     ।
ವಿಚೇತನಾನ್ವಿಮೂಢಾಂಶ್ಚ  ಶತ್ರುಕೃತ್ಯವಿವರ್ಜಿತಾನ್   ॥ ೧೭೭॥
ನಿರ್ಜಿತ್ಯ ಶತ್ರುಸಂಘಾಸ್ತೇ   ಲಭಂತೇವಿಜಯಂಧ್ರುವಮ್  ।
ನಾಭಿಚಾರೋನೇಶಾಪಶ್ಚ ಬಾಣವೀರಾದಿಕೀಲನಮ್ ॥ ೧೭೮॥
ಡಾಕಿನೀಪೂತನಾಕೃತ್ಯಾ ಮಹಾಮಾರೀ ಚಶಾಕಿನೀ ।
ಭೂತಪ್ರೇತ  ಪಿಶಾಚಾಶ್ಚ ರಕ್ಷಾಂಸಿ  ವ್ಯಂತರಾದಯಃ  ॥ ೧೭೯॥
ನ ವಿಶಂತಿಗೃಹೇದೇಹೇಲಿಖಿತಂಯತ್ರತಿಷ್ಠತಿ   ।
ನ ಶಸ್ತ್ರಾನಲತೋಯೌಘೈರ್ಭಯಂ ತಸ್ಯೋಪಜಾಯತೇ  ॥ ೧೮೦॥
ದುರ್ವೃತ್ತಾನಾಂ ಚಪಾಪಾನಾಂಬಲಹಾನಿಕರಂಪರಮ್ ।
ಮಂದುರಾಕರಿಶಾಲಾಸುಗವಾಂಗೋಷ್ಠೇ  ಸಮಾಹಿತಃ ॥ ೧೮೧॥
ಪಠೇತ್ತದ್ದೋಷಶಾಂತ್ಯರ್ಥಂ   ಕೂಟಂಕಪಟನಾಶಿನೀ ।
ಯಮದೂತಾನ್ನ ಪಶ್ಯಂತಿ  ನತೇ ನಿರಯಯಾತನಾಮ್ ॥ ೧೮೨॥
ಪ್ರಾಪ್ನುವಂತ್ಯಕ್ಷಯಂ   ಶಾಂತಂಶಿವಲೋಕಂಸನಾತನಮ್ ।
ಸರ್ವಬಾಧಾಸುಘೋರಾಷುಸರ್ವದುಃಖನಿವಾರಣಮ್ ॥ ೧೮೩॥
ಸರ್ವಮಂಗಲಕಂಸ್ವರ್ಗ್ಯಂ   ಪಠಿತವ್ಯಂ  ಸಮಾಹಿತೈಃ ।
ಶ್ರೋತವ್ಯಂ   ಚ ಸದಾಭಕ್ತ್ಯಾ  ಪರಂ ಸ್ವಸ್ತ್ಯಯನಂ   ಮಹತ್ ॥ ೧೮೪॥
ಪುಣ್ಯಂ  ಸಹಸ್ರನಾಮೇದಮಂಬಾಯಾ ರುದ್ರಭಾಷಿತಮ್  ।
ಚತುರ್ವರ್ಗಪ್ರದಂ  ಸತ್ಯಂ ನಂದಿಕೇನಪ್ರಕಾಶಿತಮ್  ॥ ೧೮೫॥
ನಾತಃಪರತರೋಮಂತ್ರೋ ನಾತಃಪರತರಃ ಸ್ತವಃ  ।
ನಾತಃಪರತರಾವಿದ್ಯಾ ತೀರ್ಥಂನಾತಃಪರಾತ್ಪರಮ್  ॥ ೧೮೬॥
ತೇಧನ್ಯಾಃ  ಕೃತಪುಣ್ಯಾಸ್ತೇ   ತ ಏವಭುವಿಪೂಜಿತಾಃ ।

ಏಕವಾರಂಮುದಾನಿತ್ಯಂ ಯೇಽರ್ಚಯಂತಿಮಹೇಶ್ವರೀಮ್  ॥ ೧೮೭॥
ದೇವತಾನಾಂದೇವತಾಯಾಬ್ರಹ್ಮಾದ್ಯೈರ್ಯಾ   ಚಪೂಜಿತಾ ।
ಭೂಯಾತ್ಸಾ ವರದಾಲೋಕೇಸಾಧೂನಾಂವಿಶ್ವಮಂಗಲಾ  ॥ ೧೮೮॥
ಏತಾಮೇವಪುರಾರಾದ್ಯಾಂ  ವಿದ್ಯಾಂ  ತ್ರಿಪುರಭೈರವೀಮ್  ।
ತ್ರೈಲೋಕ್ಯಮೋಹಿನೀರೂಪಾಮಕಾರ್ಷೀದ್ಭಗವಾನ್ಹರಿಃ     ॥ ೧೮೯॥
॥ ಇತಿ ಶ್ರೀರುದ್ರಯಾಮಲೇತಂತ್ರೇ   ನಂದಿಕೇಶ್ವರಸಂವಾದೇ ಮಹಾಪ್ರಭಾವೀ
ಭವಾನೀನಾಮಸಹಸ್ರಸ್ತೋತ್ರಂ   ಸಂಪೂರ್ಣಮ್ ॥

